
ইংরাজ জাতি আমাদের দেশের শাসনদণ্ড গ্ৰহণ করিবার পর কত স্থানে কত নূতন নগর, উপনগর, বন্দর প্রতিষ্ঠিত হইয়াছে, কত সহরে কত রাজপথ নিৰ্ম্মিত হওয়ায় লোকের গমনাগমনের সুবিধা হইয়াছে তাহ নিৰ্দ্ধারণ করা সহজসাধ্য নহে । এই সময় ইংরাজরাজের চেষ্টায় ও যত্নে অনেক প্ৰাচীন জীর্ণ শীর্ণ সহাঁর সুন্দর নগরে পরিণত হইয়াছে। যে স্থানে পূর্বে মানুষের বাসের সম্পূর্ণ অনুপযুক্ত, হিংস্র বন্য জন্তু পরিপূর্ণ বিরাট অরণ্যানী ছিল, সেই স্থানে এখন নয়নাভিরাম গণনস্পর্শী প্ৰকাণ্ড অট্টালিকাসমূহ নিৰ্ম্মিত হইয়াছে। অনেক পুরাতন পূতিগন্ধময় জলপূর্ণ জলাশয়কে স্বচ্ছ সুপেয় জলপূৰ্ণ সরোদরে পরিণত করা হইয়াছে। পূর্বে যে সকল স্থানে যাওয়া একেবারে অসম্ভব না হইলেও দুঃসাধ্য ছিল, বৰ্ত্তমানে ইংরাজের উদ্যোগে শীঘ্ৰগামী যানাদির সাহায্যে সে সকল স্থান অতি সহজগম্য হইয়া পড়িয়াছে ; উহাদিগের চেষ্টায় ডাক ও টেলিগ্রাফের প্ৰবৰ্ত্তন হওয়ায় লোকের দূর দূরান্তরের সংবাদাদি আদানপ্ৰদানের যে কত সুবিধা হইয়াছে, তাহা বলা বাহুল্য মাত্র। পূর্বে আমাদের দেশে এক সম্প্রদায়ের লোক ব্যবসায় বাণিজ্য পরিচালিত করিত বটে, কিন্তু অনেক সময় ঠগ, প্ৰবঞ্চকদিগের জ্বালায় তাহাদিগকে অতিষ্ঠ হইতে হইত। কাজেই তাহারা বিনা বাধায় ব্যবসায় বাণিজ্য করিতে পারিত ন। ফলে, অনেক সময় ইহার যথেষ্ট ক্ষতি হইত। কিন্তু

		 এই পাতা শেষ সম্পাদিত হয়েছে ১২:৫৩টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

